
. আহুতির প্রকরণ।
২৯ | অতএব মনুষ্য মাত্রেরই শ্রদ্ধা ও ভক্তিপূর্বক পূর্ণ পরব্রহ্ম জ্যোতিঃ পরূপের শরণাপন্ন হইয়া ক্ষমা প্রার্থনা কর ও বিচার পুর্ব্বক তাহার প্রিয় কার্য্য বা অজ্ঞা কি স্থির বুঝিয়া তীক্ষভাবে তাহার প্রতিপালনে যত্নশীল হও। ধর্ম বা পরমাত্মার নামে সর্বপ্রকার প্রপঞ্চ পরিত্যাগ করিয়া সকলে মিলিয়া জগতের হিতানুষ্ঠান কর। স্বতঃ পরতঃ ভক্তি পূর্বক সকলে আহুতি দেও ও দেয়াও।
এরূপ মনে করিও না যে, এই সকল পদার্থ আমার, আমি পরমাত্মার নামে অগ্নিতে আহুতি দিতেছি, তাহাতে তিনি সুবৃষ্টি করিতেছেন নতুবা করিতেন, না। পরমাত্মা ব্যবসাদার নহেন যে, তিনি কেনা বেচা, করিবেন। তােমাদের কি আছে যে, পরমাত্মা অগ্নিব্রহ্মে দিবে? অনন্ত কোটি ব্রহ্মাণ্ড তাঁহার মুখের মধ্যে রহিয়াছে। তােমর যে সাহা পাইতেছ সে তিনিই দিতেছেন। তােমরা তাহাকে কি দিবে? তিনি তােমাদিগকে যাহা দিয়াছেন তাহারই এক অংশ অগ্নি ব্রহ্মে সমর্পণ কর।' স্বপ্নেও এরূপ চিন্তা করিওনা যে, কেহ তাহাকে বাধ্য করিতে পারে। দ্বিতীয় কেহ নাই যে, তঁাহার উপর হুকুম জারী করিবে। তিনি অসীম দয়াবান। যাহাতে জীবের মঙ্গল তাহাতে তার প্রীতি। জীবের মঙ্গল উদ্দেশে যে কার্য্য করা হয় কৃপাপূর্ব্বক তিনি তাহা সফল করেন। তিনি জানেন, জীব মাত্রেই আমার আত্মা এবং আমার স্বরূপ। তিনি যাহা জানেন তাহা ধ্রুব সত্য।
অতএব তুচ্ছ মিথ্যা স্বার্থ পরিত্যাগ করিয়া অগ্নিতে সুস্বাদু সুগন্ধ প্রব্য আহুতি দেও ও দেয়াও এবং জীবমাত্রের অভাব মােচনে যত্নশীল হও। ইহাতে কৃপণতা করিও না। স্বার্থপরতা ও কৃপণতা করিয়া কি ফল? জগতের যাহা কিছু খাদ্য তাহা কি তােমার আহারের জল উৎপন্ন হইয়াছে? চন্দ্রমা সুর্য নারায়ণ, অগ্নি ও জীব রূপে প্রকাশমান
.

